
килсен, 1926 ҫулта С. М. Максимов 
музыка шкулне ертсе пыма тытӑнчӗ. 
Ку шкула Шупашкарта 20-мӗш ҫул-
сеьчех уҫнӑ. Ш к у л ун чухне пысӑк 
пулман, унта ытларах хулари вырӑс 
ачисем вӗреннӗ. Тӑван халӑх валли 
музыка ӑстисем хатӗрлес шутпа 
С. Максимов чи малтанах музыка 
шкулне ытларах ялтан килнӗ чӑваш 
ачисене илме тытӑнчӗ. Ялтан килнё 
ачасене шкулта зӗренме лайӑх май-
сем туса парас енёпе те тӑрӑшрӗ 
вал. Ф. П. Павлов композитор ялсем 
тӑрӑх ҫӳренӗ чух ятарласах музыкӑна 
юратакан пултаруллӑ ачасене шырат-
чӗ, вӑл тупнӑ ачасенчен чылайӑшне 
музыка шкулне йышӑннӑччӗ. 

1927—28 сулеенче музыка шкулӗн-
че вӗренекенсенчен чылайӑшӗ чӑааш 
ачисемччӗ. Вёсем валли общежити 
уҫнӑччӗ, общежитире воспитатель 
пурччӗ. Вӗренекенсем стипенди илет-
чӗҫ. Вӗсене хулари пӗр столовӑйра 
апат ҫитеретчӗҫ. Укҫа-тенкӗ, апат-
ҫимӗҫ енчен хӗсӗкрех пурӑнакан 
ачасене Степан Максимович хӑйӗн 
укҫипе пулӑшни те пулкалатчӗ. Ҫа -
кан пек пулнисем аса килеҫҫӗ: вӗре-
некен ачасем киле апат-ҫимӗҫ илме 
кайма хатӗрленетчӗҫ. Степан Макси­
мович вӗсене: «Сире килте аннӳсем 
тутлӑ кукӑльпе хӑналама тытӑнӗҫ те, 
эсир музыка шкулке таврӑнасси син­
чен те манса кайӑр», тесе тытса ча-
ратчё, вара хӑйӗн кӗсйинчен укҫа 
кӑларса паратчӗ. 

Аста сӗрме купӑсҫӑ пулнӑ май 
Степан Максимович вӗренӳре кая 
юлса пыракан ачасеие сӗрме купӑс 
калама вӗрентетчӗ. Ш к у л т и заняти-
сем хыҫҫӑн килте ӗҫлетчӗ вӑл вӗ-
семпе. 

1929 ҫулччен музыкӑ шкулӗн хӑ-
йӗн ҫурчӗ ҫукчӗ те, ачасем 2-мӗш 
ступеньлӗ шкул ҫуртӗнче вӗренетчӗҫ. 
Ҫакӑнтах художества шкулӗнчисем 
тата театр кружокӗнчисем заняти-
сем ирттеретчӗҫ. 1928 ҫулта Степан 

Максимович музыка техникуме уҫма 
Атӑл хӗрринчи арҫын мӑнастирӗ пул-
нӑ вырӑнти икӗ чиркӳ ҫуртне йы-
шӑнмашкӑн ирӗк илнӗ. Йышӑннӑ 
ҫуртсене музыкӑ шкулӗн аслӑрах 
класӗсенче вӗренекен ачасен вӑйӗпе 
юсаса йӗркене кӗртрӗҫ. Икӗ енчен 
те ҫутӑ кӗрекен чиркӳ ҫуртне пӑсса 
халӗ те ларакан икӗ хутлӑ ҫурт ту-
рӗҫ. Кунта концерт залӗ те, ачасене 
уйрӑммӑн ӗҫлемелли пӳлӗмсем те 
пулса тӑчӗҫ. Тепӗр пысӑкрах чиркӗв-
не общежити валли пӑсса юсарӗҫ. 
Степан Максимович ун чухне пӗтӗм 
яра куна стройкӑра ирттеретчӗ те-
мелле, час-часах апатне те ӑна ҫа-
вӑнта леҫсе пама тиветчё. 

Строительства ҫулталӑка пынӑ. 
1929 ҫулта вара музыка шкулӗпе тин 
уҫӑлнӑ чӑваш музыка техникуме 
(халӗ Ф. П. Павлов ячёпе хисеплене-
кен музыка училищи) ҫӗнӗ ҫурта 
кӗрсе вырнаҫрӗҫ. Музыка технику-
мӗн пёрремёш директоре С. Макси­
мов пулса тӑчӗ. Кайрантарах техни-
кумри малтанхи вёренекенсем х у ш -
шинчен паллӑ чӑваш композиторӗ-

сем, преподавателӗсем, оркестрсем-
пе хорсен артисчёсем, в о к а л и с т с е м — 
чӑваш ҫӗршывӗн ҫамрӑк музыка ӑс-
тисем нумай тухрӗҫ. 

1930 ҫулта С. М. Максимова 
Мускаври консерваторие, Ф. П. Пав­
лова Ленинградри консерваторие вё-
ренме ячӗҫ. Хӑй вёренме тухса ка-
йиччен С. Максимов музыка техни-
кумӗнче ёслеме тин ҫеҫ Мускаври 
консерватори пӗтерсе тухнӑ ҫамрӑк 
преподавательсене В. М. Кривоно-
совпа И. В. Люблина чёнсе илчё. 
Вёсемпе пёрлех Мускав округёнчи 
ҫар округӗн дирижере С. И. Габер, 
паллӑ cap дирижере Чернецкипе 
пӗрле ӗҫленӗскер, килчӗ. Ҫак пул-
таруллӑ музыкҫӑсем чӑваш музыка 
культурине аталантарас тӗлӗшпе са-
хап мар вӑй хучӗҫ, анчах та вёсен 
ёмӗрӗсем вӑрӑм пулмарӗҫ. 

Степан Максимович Ф е д о р Павло­
вич Павловпа питӗ туслӑччӗ, пӗрле, 
канашласа ӗҫлетчӗҫ вёсем. 1931 сул­
та Мускавра чух, Ф. П. Павлов У ч -
Дерере вилни ҫинчен хыпар илсен, 
Степан Максимович ҫавӑнта само­
л е т а вӗҫсе кайрӗ, анчах та темиҫе 
сехет ёлкёреймен вал Павлова п ы -
тарнӑ ҫӗре. Уч-Деререн тухса кайнӑ 
чухне вал кунта пурӑнакан грекпа 
Павел Григорьевич Кулуапа ҫапла 
калаҫса татӑлнӑ: Кулуа чӑваш компо-
зиторӗн вил тӑприне япӑхса каясран 
упраса пурӑнать, Степан Максимо­
вич ӑна ҫакӑншӑн укҫа ярса тӑрать. 
1937 ҫулхи декабрь уйӑхӗччен Сте­
пан Максимович П. Г. Кулуа патне 
тӑтӑшах укҫа ярса тӑчӗ. 1936 ҫулта 
ҫулла хӑй те Ф. П. Павлов вил тӑпри 
ҫине кайса килчё. 

1935 ҫулта С. Максимов консерва­
тори пётерсе Шупашкара таврӑнчӗ, 
каллех музыка техникумён директо­
ре пулса тӑчӗ. 1937 султан пуҫласа 
1947 ҫулччен — вунӑ ҫул хушши, у й -
р ӑ м ҫынна ытла пысӑка хунӑ тапхӑр-
та вырӑнсӑр элек тӳссе, С. Максимо-
вӑн чӑваш республикинчен аякра пу-
рӑнма тиврӗ. 

С. М. Максимов 1951 ҫулта, авгус-
тӑн 25-мӗшӗнче вилчӗ. 

